Pleno 30/12/2010
Punto 2. Aprobación inicial presuposto 2011 e Cadro de Persoal
Boas tardes compañeiros e compañeiras de corporación

O orzamento do Concello de Santiago que hoxe presentamos está condicionado pola situación de profunda crise económica xeral pola que atravesamos. O cambio no ritmo de desenvolvemento dos ingresos derivados de impostos e taxas- básicamente derivados da menor actividade urbanística- froito do efecto da mesma no mercado inmobiliario xunto coa reducción das transferencias procedentes doutras administracións condicionan de xeito determinante o escenario presupostario para o ano 2011.
O Pleno da corporación aprobou o pasado mes de xullo a reformulación do Plan Económico Financeiro para adaptar o mesmo  no período 2010-2011, á nova situación económica que estamos atravesando, e no que se adoptaron medidas, como o incremento adicional do aforro corrente ou a contención do nivel de endebedamento que condicionan o presuposto para o ano que imos a iniciar.

En linias xerais o orzamento do concello sofre unha baixada do 9,22% con  respecto ao exercicio 2010 como consecuencia da baixada das transferencias de capital e  o “endebedamento 0”  aprobado no marco do plano de equilibrio financiero.
Isto, xunto con unha presión fiscal contida e o mantemento dos ingresos correntes conforman o marco orzamentario que influe directamente no plantexamento económico para o próximo ano. 
Dende o equipo de goberno fixaronse os obxectivos presupostarios seguintes para o ano 2011:

· Austeridade no marco do PEF.
· Posta en marcha de Novos Equipamentos e infraestructuras froito da política inversora dos últimos anos. 
· Mantemento de servizos públicos básicos cos mesmos niveis de calidade.

· Priorización aos servizos sociais e de emprego.

Como consecuencia disto as achegas aos entes dependentes do concello, as subvencións correntes e os investimentos van a sufrir importantes modificacións con respecto ao presuposto aprobado para o ano 2010.
O presente orzamento no que corresponde exclusivamente ao Concello de Santiago presentase equilibrado no marco do mencionado Pef, cun saldo non financiero positivo e aforro ordinario suficiente para acometer os gastos de igual natureza.

TOTAL PRESUPOSTO INGRESOS 


95.227.969,64

TOTAL PRESUPOSTO DE GASTO


95.227.969,64

OBXECTIVO DE AFORRO






Os ingresos correntes  presentanse con un lixeiro incremento do 0,20% nun ano de crise económica e sumarán 89.970.476,70 fronte aos 88.359.467,71 que sumaban no ano 2010.
Os gastos correntes que corresponden ao funcionamento ordinario do Concello decrecen nun 1,71% chegando á cantidade de 76.509.325,72 euros. O total do Capítulo II rebaixase nun 0,85% como consecuencia da presión que sobre o mesmo exerce o mantemento dos servizos básicos municipais e a posta en marcha dos novos equipamentos (polideportivo Fontiñas, Ludoteca, Centro de Interpretación Ambiental, etc).

O capítulo de transferencias correntes redefiniuse aos efectos de manter no mesmo nivel e contía os que se corresponden cos servizos sociais, de atención as persoas e aquelas que promoven o fomento do emprego e a cohesión social.

Dentro do Plan de Equilibrio Financeiro en vigor, o equipo de goberno adica o aforro bruto derivado das medidas de contención do gasto á reducción de débeda viva que permitirá que a fin do ano 2011 se reduza nun 12,88%, quedando estimada en 55,7 millóns de euros.

Os investimentos do orzamento do concello vense afectados pola reducción das transferencias de capital e a vontade municipal de reducción do endebedamento e se cuantifican inicialmente en 8,9 millóns de euros. O investimento financiado con fondos propios se incrementa notablemente con respecto ao exercicio 2010 cifrandose en mais de un millón oitocentos mil euros.

O total de investimentos que inicialmente se preveen derivados dos realizados polo propio concello asi como os que van a promover as empresas con capital 100% municipal ascenderá a algo mais de 27 millóns de euros.

INGRESOS NON FINANCEIROS

	Capitulo
	Créditos Iniciais 2011
	Créditos Iniciais 2010
	%

	TOTAL
	95.117.969,64
	100.655.782,46
	-5,50


A pesar de presentar este decremento a evolución por capitulos non é homoxenea.

Será o capitulo III relativo aos impostos indirectos, en concreto o relativo ao ICIO o que experimente un maior incremento con respecto ao ano 2010.
Cabe suliñar tamén o incremento que se reflexa no capitulo IV derivado das achegas do Estado, o que supón un 9,25% mais que o ano anterior e que compensa as aportacións que a Xunta de Galicia fai a través do fondo Galego de Cooperación Local  no que aporta no estado de ingresos a contía de 3.539.671,51 euros supoñendo crecemento 0% sobre o ano 2010. 

Destaca tamen neste apartado o financiamento derivado do estatuto de capitalidade que se materializa nunha achega especifica nos Orzamentos da Xunta de Galicia que no ano 2011 supón unha significativa rebaixa dun 15% sobre ao do ano 2010 e mesmo do 2009 cifrándose en 2.703.000 euros.
Destacase por último a inclusión doutros ingresos patrimoniais como por ejemplo os que se derivan  da posta en marcha en rexime de concesión de prazas de aparcamento na Rua do Olvido.
Destaca, por último o incremento mais que sustancial da achega municipal ao investimento con respecto ó exercicio de 2010. Os ingresos por operacións de capital ascenden a 5.147.492,94, euros excluídos os activos financeiros que ascenden a súa vez a 110.000 euros. Cabe destacar pola relevancia que terán para financiar investimentos, os derivados da venda de parcelas pertencentes ao patrimonio municipal do solo, en concreto as parcelas da Rua Betanzos, a parcela numero 4 do proxecto de compensación do SUNP-4 Camiño do Francés e a parcela de resultado nº 7 do proxecto de compensación do polígono 2 do SUP-2 de Cornes. 
Inclúense tamen as transferencias de fondos europeos para o financiamento do programa URBANA, as da Diputación Provincial para desenvolver o Plan de Obras e Servizos, entreoutras.
INGRESOS FINANCEIROS

	Capitulo
	Créditos Iniciais 2011
	Créditos Iniciais 2010
	%

	TOTAL
	110.000,00
	4.245.000,00
	0,00


A cantidade presupostada carece de transcendencia xa que se compensa co capitulo VIII de gastos. 

GASTOS 
GASTOS NON FINANCEIROS 

O total de gastos non financieros suma a cantidade de 85.483.979,13 euros.

GASTOS ORDINARIOS
A masa salarial baixa con respecto ao exercicio 2010, en termos homoxéneos como resultado da aplicación das medidas previstas no R/D 8/2010 de 20 de maio e das medidas establecidas no proxecto de orzamentos xerais do estado para o 2011. 

As bases da orzamentación, en coherencia co reflectido na reformulación do PEF  para o ano 2011 teñen en conta a conxelación da oferta de emprego público para o dito exercicio. 

CAPITULO II 
Os créditos asignados ao capitulo II sofren un incremento de só 0,85 % e inclúen o incremento nos custos de mantemento derivados dos novos investimentos realizados polo Concello. 

O 62,05 % do total dos gastos do capítulo se distribúen do seguinte xeito : en limpeza da via publica e tratamento de residuos un 31%, (10.292.243,32), en mantemento de Parques e Xardíns un 10,25% (3.411.007,19), en xestión das escolas infantis, centros socioculturais e atención a dependentes un 10%, e no alumeado público un 7,7% (2.557.057,68).
CAPITULO IV
As achegas do Concello sen contraprestación directa por parte dos particulares e que constitúen, a actividade propia de fomento da entidade de actividades de interese público e local, xunto coas transferencias a organismos, entes e sociedades do Concello asi como a compensación ás empresas que levan a cabo o transporte público de viaxeiros suman 9.769.192,81 euros cantidade na que se inclúen as axudas de emerxencia e protección social directas asi como as subvencións nominativas a entidades que coadxuvan a acción do Concello en apoio a comedores sociais, becas e outras axudas sociais e do sistema básico de benestar social cuxa prioridade tamén foi mantida no ano 2010.

CAPITULO VI INVESTIMENTOS CORRENTES 

No capitulo de investimentos preveense gastos en contía de 8.597.836,12 euros segundo o desglose que se inclúe no Anexo de investimentos e representa o 57,17 % de diminución sobre o exercicio 2010 froito da rebaixa das transferencias de capital e do  non endebedamento por parte do Concello. 

CAPITULO VII TRANSFERENCIAS DE CAPITAL 

Non se prevén gastos por Transferencias de Capital mais que as se refiren a achega da Xunta de Galicia comprometida na anualidade 2010 para a reforma do mercado de Abastos 376.815,29 cofinanciada coa achega Municipal que se incorporará como remanente do exercicio 2010 ao orzamento 2011, todo elo como consecuencia dos acordos adoptados pola comisión tripartita de financiamento do proxecto. 

GASTOS FINANCEIROS

	Capitulo
	Créditos Iniciais 2011
	Créditos Iniciais 2010
	%

	TOTAL
	9.743.992,51
	7.817.166,05
	24,64


Da totalidade dos gastos financieros presupostados 8.243.825,49 euros representa estimativamente o importe das amortizacións correspondentes a este ano derivada dos préstamos concertados e desembolsados na súa integridade. 
Recollese unha contía adicional de 1.353.332,60 euros, que reducirá a débeda viva do Concello en idéntica contía tal e como establece o R/D Ley 8/2008 de 20 de maio, sempre e cando se dean as condicións que nel se establecen. 

Polo tanto o noso

PRESUPOSTO CONSOLIDADO 
	Capitulo
	Ingresos
	Gastos

	Tot. Ope. non Finan.
	117.714.278,85
	107.931.060,85

	Total. Ope. Financi.


	120.000,00
	9.753.992,51

	TOTAL ORZAMENTO
	117.834.278,85
	117.685.053,36


SUPERAVIT INICIAL



149.225,49

Atendendo pois ás políticas de gasto o 37,01% do noso presuposto o imos adicar o mantemento dos servizos públicos básicos como seguridade, vivenda, benestar social, etc. O 15,58% o gastaremos en sanidade, educación, cultura e deporte, o 8,02% financiará o transporte público e os gastos de contido social asociados ao mesmo, o apoio ao comercio e  turismo e as actuacions de protección e promoción social e emprego ocuparán o 4,32% o noso presuposto.

En definitiva estos presupostos
· Son Austeros no marco do PEF.

· Poñen en marcha de Novos Equipamentos froito da política inversora dos últimos anos.

· Manteñen de servizos públicos básicos cos mesmos niveis de calidade.

· Priorizan aos servizos sociais e de emprego.

Por todo o anterior propoño a este pleno a aprobación inicial do presuposto para o ano 2011 e o cadro de persoal
Moitas grazas

	Resumo:

Servicios públicos básicos




37,01%

· Seguridade, vivenda, benestar, etc

Actuacións carácter xeral




18,7%

· Administración, funcionamento, etc

Producción de bens públicos preferentes

15,58%

· Sanidade, Educación, Cultura, Deporte

Actuación de carácter económico



8,02%

· Transporte público, comercio, turismo, etc

Actuacións de protección e promoción social

  4,32%

· Promoción social, emprego, etc




